
				এই পাতাটির মুদ্রণ সংশোধন করা প্রয়োজন। 
BdA প্ৰাচীন ভারত
নামক দুইটী নগর নিৰ্ম্মাণ করিয়া শেষোক্তটীকে তাহার মৃত অশ্বের নামানুসারে অভিহিত করিলেন। পরে হস্তী ও পট্ৰাবাস প্রভৃতি স্থলপথে প্রেরণের আদেশ করিয়া, দৈনিক চল্লিশ ষ্টাডিয়া করিয়া নদী পথে যাত্রা এবং সময়ে সময়ে সৈন্যগণকে তীরভূমিতে সুবিধা
মত অবতীর্ণ হইবার অনুমতি প্ৰদান করিলেন ।
চতুর্থ অধ্যায়
বিভিন্ন জাতির পরাভব
যেস্থানে হাইড্যাসপিস আকিসাইনের সহিত মিলিত হইয়া শিবি ( ১ ) জাতির জনপদে প্রবাহিত হইয়াছে, আলেকজান্দার অবশেষে তথায় উপনীত হইলেন। এই জাতি প্রচার করে যে, ইহাদের পূৰ্বপুরুষগণ হার্কিউলিসের সৈন্যাবলী-ভুক্ত ছিল কিন্তু ব্যাধিগ্ৰস্ত হইয়া পরিত্যক্ত হওয়াতে এই ভূভাগ অধিকার করে এবং তাহাদের ংশধরগণই এক্ষণে ঐসকল জনপদে বাস করিতেছে। ইহারা বন্যজন্তুর চৰ্ম্ম পরিধান ও অস্ত্ৰীস্বরূপ গদা ব্যবহার করিত। সময়গুণে গ্ৰীকদিগের আচার ব্যবহার অপ্রচলিত হইলেও, এই জাতির মধ্যে এক্ষণেও উৎপত্তির অনেক চিহ্ন বর্তমান ছিল। আলেকজান্দার উপকূলে অবতীর্ণ ও দুইশত পঞ্চাশ ষ্টাডিয়া অগ্রসর হইয় তাহদের রাজ্যের সীমান্তে উপনীত হইয়া, এই ভূভাগ জনশূন্য করিলেন।
(১) পূর্ববৰ্ত্ত ১৩৯ পৃষ্ঠা ব্রষ্টব্য।

